                                              З  А  П  И  С  Н  И  К
од 47-та седница на Советот на Општина Аеродром, одржана на 27.09.2024 година  со почеток во 16:30 часот, во просториите на Општина Аеродром
Присутни:
	
	16.Сузана Делева

	1. Милка Тримчевска
	17.Томче Ѓуровски

	2. Стефан Синадиновски
	18. Љупчо Недески

	3. Љупчо Ацковски
	19. Даниел Самарџиски

	4. Сузана Павловска
	20. Александра Петковска Николовска

	5. Филип Василески
	21. Миле Климоски

	6. Антонио Петковски
	22. Дарко Масларковски

	7. Маријана Столевска Тасиќ
	23. Горан Костовски

	8. Станислав Николовски
	24. Сања Несторовска Лазарова

	9.Лидија Стаменкова
	25. Дејан Ристовски

	10.Бошко Петковски
	26. Благица Сековска

	11.Валерија Анастасова
	

	12. Васе Канзуров

	13. Елена Мургоска Митреска

	14. Милутин Ристески

	15. Вангелина Мојаноска


	
Присутни се и претставници од општинската администрација.
Претседателот на Совет Антонио Петковски, ја отвори  седницата на Советот на Општина Аеродром и констатира дека на седницата присуствуваат  мнозинство членови на Советоти Советот може полноважно да одлучува. Претседателот извести дека на седницата Советниците Лидија Стаменкова, Миле Климоски и Дарко Масларковски се приклучени он-лајн.
	
Претседателот отвори расправа по однос на Записникот на 46-та седница на Советот.
Советничката Вангелина Мојаноска се јави за збор и напомена дека има забелешка во нејзиното Советничко прашање
Бидејќи никој друг не побара збор Претседателот го стави на гласање Записникот
ГЛАСАА: ЗА – 16 советници         ПРОТИВ –нема        ВОЗДРЖАНИ- 1 воздржан
Се констатира дека записникот е усвоен. 


Претседателот отвори расправа по однос на дневниотред

Претседателот извести дека се доставени предлог точки за дополнување на дневниотред

Од страна на Градоначалникот
1. [bookmark: _Hlk172551107][bookmark: _Hlk172551172]Предлог-одлука за донесување на Детален урбанистички план за градскачетврт И 09- Нова Железничка Станица, ОпштинаЦентар и ОпштинаАеродром, Скопје (плански период 2017- 2022)
2. Предлог-одлука за донесување на Детален урбанистички план за градска четврт И12 блок 12.03, Општина Аеродром, Скопје


Претседателот отвори расправа по однос на предлозите. 
Советникот Милутин Ристески се јави за збори напомена дека продолжува старата пракса за доставување на Детални урбанистички планови на гласање на Советот на денот на одржување на самата седница. Советникот напомена дека дури и да нема нешто спорно смета дека не е убава оваа пракса поради тоа што остава простор за сомнеж дека нешто се сака да се достави на шверцерски начин, на неубав начин со скратена постапка и со ограничена можност на советниците да влезат во сите детали. Од тие причини Советникот Милутин Ристески побара овие две точки да се одложат за наредната седница на Совет.
Советникот Дејан Ристовски се јави за збори напомена дека ова е трет дуп што се носи на шверцерски начин и дека самите прават простор да се сомневаат за носењето на овој дуп дека нема никакви нерегуларности во него. Советникот напомена дека како Советничка група на Левица се приклучуваат кон барањето да се одложат овие две точки за да можат да ги разгледаат Дуповите.
Бидејќи никој друг не се јави за збор Претседателот го заклучи претресот и го стави на гласање предлогот за дополнување на дневниот ред со точката
Предлог-одлука за донесувањена Детален урбанистички план за градскачетврт И 09- Нова Железничка Станица, Општина Центар и Општина Аеродром, Скопје (плански период 2017- 2022)
ГЛАСАА: ЗА – 15 советници         ПРОТИВ –8 советници      ВОЗДРЖАНИ- нема
Се констатира дека предлогот е усвоен

Предлог-одлука за донесување на Детален урбанистички план за градска четврт И12 блок 12.03, Општина Аеродром, Скопје
ГЛАСАА: ЗА – 15 советници         ПРОТИВ –4 против         ВОЗДРЖАНИ- нема
Се констатира дека предлогот е усвоен

Согласно член 61 од Деловникот за работа на Советот  предлагамизмена на редоследот на точките на дневен ред и тоа дополнителните  точки да се разгледаат како последни точки од дневниот ред а пред точката Советнички прашања.
ГЛАСАА: ЗА – 16 советници         ПРОТИВ – нема               ВОЗДРЖАНИ- нема
            Се констатира дека предлогот е усвоен 

Претседателот го стави на гласање дневниот ред со дополнувањето
ГЛАСАА: ЗА – 15 советници         ПРОТИВ – нема               ВОЗДРЖАНИ- нема
            Се констатира дека дневниот ред за 47-та седница е усвоен 

Се премина на точките од дневниот ред.

1-ва точка-Предлог-заклучок за усвојување на Извештај за работа на ПСОН „Аеродром“ за првите шест месеци од 2024 година.
Претседателот извести дека на Седницата е присутен и Командирот на ПС Аеродром Тони Петровски.
Советникот Љупчо Ацковски се јави за збор и напомена дека комисијата за јавна безбедност, безбедност во сообраќајот и против пожарна заштита одржала седница на која што бил присутен и Командирот на ПСОН Аеродром. Советникот напомена дека членовите на комисијата го усоија извештајот за шест месечно работење со 2 гласа за и 1 воздржан.
Командирот на ПСОН Аеродром даде објаснување за првото шест месечје каде што напомена дека бележат со намалување на криминализмот, намалување на јавниот ред и мир и од негова страна како Командир напомена дека е задоволен од работењето на полициската станица.
Советникот Милутин Ристески се јави за збор и праша на што се должи намалувањето на бројките на прекршоци на јавен ред и мир и на другите параметри, особено заради фактот што овој месец две аптеки во Аеродром биле нападнати во рок од 5 дена.Советникот напомена дека фактот дека во 5 дена две аптеки биле нападнати говори дека нешто не е во ред со одржувањето на јавниот ред и мир во Аеродром.Советникот праша дали намалувањето на овие параметри се должи на недоволниот број на полициски службеници по глава на жител на територијата на Општина Аеродром.Исто така Советникот праша дали поради тоа што има промена на Министерот за внатрешни работи, дали е нешто превземено за зголемување на бројот на полициски службеници кои што делуваат на територија на Општина Аеродром, дали е превземено нешто конкретно во недостатокот на материјални средства , недостатокот на возила и други потреби, дали има некакви позитивни промени по промената на Централната власт.
Командирот на ПСОН Аеродром одговори дека сторителите за разбојништвата за помалку од 10 минути биле пронајдени и бидел одведени во полициска станица каде што биле изведени пред органите за прогон на суд истите биле одведени во затвор.Командирот напомена дека намалувањето на процентот на извршени кривични дела и прекршоци е поради што претходната година и овие 6 месеци правилно и на точно место се поставени полицајците онаму каде што има кривични дела и прекршоци,согледана е состојбата и поради тоа е тоа намалување.Исто така Командирот напомена дека возила немаат, располагаат со едно возило јети , едно комбе, моторцикли кои што се исправни но не се во функција поради времето и едно возило дачија дастер кое што е на сервис и нема да излезе од сервис поради тоа што сумата за тоа возило е многу голема.
Советникот Дејан Ристовски напомена дека кога веќе се спрема извештај треба да се спреми на попрофесионално за да може да се разбере.Советникот напомена дека како што може да се забележи во овој Извештај има минимален напредок во намалување на кривичните дела, но од вкупно 515 извршени кривични дела расфетлени биле 96 каде што дел биле од службена должност, а дел по приватна тужба.Советникот праша како планираат да ја покажат нивната способност за справување со кривични дела кога на секои 6 месеци доставуваат сличен Извештај. Исто така Советникот праша дали е ова недоволно залагање на службениците и на раководството на полициската станица или има друга причина и ако има друга причина Советникот побара објаснување за овој мал процент на разрешени кривични дела.Советникот напомена дека под примена на полициски овластувања под ставката лишани деца од слобода има пишано 9 деца, а под ставката овозможено право на адвокат за деца има 7, Советникот побара објаснување што се случило со тие 2 деца и дали им е овозможено адвокат. Советникот Дејан Ристовски напомена дека под точка 8 каде што има превенција има 3 проекти, застани и разговарај, на кафе со соседите и бизнисот и бебедноста каде што вкупно има 21 службена забелешка во однос на превенцијата за минатите 6 месеци и праша дали е тоа доволно за намалување на криминалот во Општината.
Командирот на ПСОН Аеродром одговори дека во врска со активноста од превенцијата, активности од превенција има многу повеќе, а овие се ставени зато што Извештајот така го бараат и дека овој Извештај е правен на ниво на Република од страна на аналитика на Министерство за внатрешни работи и по тие точки од Извештајот даваат што и како е сработено.Командирот напомена дека таков е теркот на Извештајот што е доставен од некој што го правел и ако го прават они тогаш би бил почитлив и по разбирлив. За намалувањето на кривичните дела Командирот напомена дека бројката не е зголемена, туку бројката е драстично намалена и имаат многу висока ставка на откриени кривични дела и прекршоци.
Советникот Дејан Ристовски се јави за збор и кажа дека не напоменал дека се зголемени бројот на кривични дела, туку нивното разрешување е во минимален процент.
Советникот Горан Костовски се јави за збор и  напомена дека околу процентот во Англија разрешување на криминал е 5% , кај нас е 21% , додека пак во Хрватска е 70%. Советникот праша што планира Командирот и Началникот на полициската станица во Аеродром за овој процент да се зголеми.Исто така Соетникот праша зошто нема патроли по парковите, поготово летно време каде што се собираат деца, викаат , кршат детски игралишта и сл.Дали се планира Полициската станица да прави такви вечерни патроли.
Командирот на ПСОН Аеродром одговори дека недостатокот на луѓе е очигледен секаде не само во Полиција, туку и во сите институции, Командирот напомена дека прават напори да добијат плус полицајци и најверојатно во текот на наредните месеци ќе имаат полицајци и исто така сакаат да го вратат системот на позорна служба да има полицаец на реонот. Во однос со децата кои што кршат Командирот напомена дека ако самите родители не ги научат децата да не кршат, нема полицаецот да го спречи во намерата.
Советничката Благица Сековска се јави за збор и праша дали има некаков план да превземат нешто за превенирање на таа малолетничка деликвенција, деца кои што прават прекршок да бидат повикани на некаков разговор или едукатино предавање.
Командирот на ПСОН Аеродром во врска со децата со адвокати одговори дека двете деца на кои не им се повикани адвокати се деца кои што се гонат прекршочно, а не кривично.За малолетничката деликвенција Командирот одговори дека на обуките во училиштата децата се запознаваат со тоа што не треба да го работат.Командирот напомена дека тоа го прават и со Центарот за социјални работи,а они со нивните работилници за превенција работат тековно со малолетничката деликвенција.
Советничката Сања Несторовска Лазарова се јави за забор и напомена дека неколку пати има поплака дека во Ново Лисиче меѓу зградите и кај ТЦ Бисер има деца со скутери каде што го нарушуваат јавниот ред и мир, исто така Советничката напомена дека има поплаки дека со камиони се вози по велосипедската патека на кејот на Вардар од Горно Лисиче кон Лисиче каде што ја користат велосипедската патека како кртенка. Советничката напомена дека во старите згради кои што има жардињери станарите ги тргаат тие жардињери за да можат да си ги паркираат возилата.
Командирот на ПСОН Аеродром одговори дека на тие критични места каде што има собирање на младинци се поставени полициски служби , скутерите се влезени во закон како пешаци и можат да се движат по пешачки патеки. Во врска со камионите Командирот одговори дека до сега од нашата страна нема пријави, секаде е затворено и нема простор за да поминат. За паркирањето возила пред зграда Командирот напомена дека заедно со инспекторите на Општината имаат акција на подигнување на возилата со пајак служба и остранување од пешачки зони. Во однос со жардињерите командирот одговори дека не е тоа работа на полицијата.
ГЛАСАА: ЗА – 15 советници         ПРОТИВ –нема   ВОЗДРЖАНИ- нема
Се констатира дека точката е усвоена

2-ра точка-Предлог-Одлука за измена на Одлуката за избор на претседатели и членови на комисии на Советот на Општина Аеродром.
Претставник од надлежната комисија Милка Тримчевска се произнесе по однос на точката и напомена дека членовите на комисијата како предлог на досегашниот член Оливер Миланов се даде предлог да биде Советникот Филип Василески.
ГЛАСАА: ЗА – 20 советници    ПРОТИВ –5 советнициВОЗДРЖАНИ-нема
            Се констатира дека точкатае усвоена

3-та точка-Предлог-одлука за давање согласност на Одлука за донесување на Годишен план за вработување на ЈП за комунални дејности за 2025 година.
ГЛАСАА: ЗА – 15советници         ПРОТИВ – нема        ВОЗДРЖАНИ- 1 воздржан
Се констатира дека  точката е усвоена

4-та точка-Предлог-одлука за давање согласност на Годишен план за вработување на Општина Аеродром за 2025 година.
ГЛАСАА: ЗА – 15 советници         ПРОТИВ – нема               ВОЗДРЖАНИ- нема
Се констатира дека точката е усвоена.

5-та точка од дневниот ред – Предлог-одлука за измена на Одлука за ослободување од плаќање надоместок за уредување градежно земјиште за изградба на типска училишна спортска сала за ПООУ „Гоце Делчев“ с.Долно Лисиче, Општина Аеродром.
Советникот Дејан Ристовски се јави за збор и напомена дека ова е едно од предизбоните ветувања на Тимчо Муцунски и на ВРМРО-ДПМНЕ каде што во програмата стои дека рокот за изградба е до 2022 година и дека рокот е веќе пробиен. Исто така Советникот напомена дека ќе ја поддржат оваа точка
ГЛАСАА: ЗА – 26 советници         ПРОТИВ – нема               ВОЗДРЖАНИ- нема
Се констатира дека точката е усвоена.

6-та точка –Предлог-одлуказа измена на Одлуката за доделување еднократна парична награда за најдобар ученик на генерацијата од основните училишта на територија на Општина Аеродром за учебната 2023/2024 година.
ГЛАСАА: ЗА – 26 советници         ПРОТИВ –нема   ВОЗДРЖАНИ- нема
Се констатира дека Одлуката е усвоена

7-ма точка  - Предлог-одлука за утврдување бесправни објекти за кои може да се изврши вклопување во урбанистичко-планска документација (објект бр.2 и објект бр.4 на КП 2932/7 КО Кисела Вода 2).
[bookmark: _Hlk172627224]ГЛАСАА: ЗА – 20 советници         ПРОТИВ –нема ВОЗДРЖАНИ- 1 советник
Се констатира дека точката е усвоена

8-ма  точка- Предлог-одлука за измена на Одлука за давање спонзорство на Општински сојуз на училишен спорт АеродромСкопје за 2024 година.
Претставник од Општинската администрација образложи дека бидејќи од приватната компанија којашто е дел од проектот било иницирано да престане соработката затоа што не е изводливо да се продолжи овој проет, Претставникот од Општинската администрација напомена дека разговарале со приватната компанија и човекот напоменал дека компанијата изјавила дека не се заинтересирани да продолжат во наредниот период дали поради трошоците за струја или пак поради внатрешните релациикај нив во компанијата и поради тоа овој проект ќе не може да го продолжат понатаму.
Советникот Милутин Ристески се јави за збори праша дали кога се планирало да се реализира овој проект, дали се размислувало дека може да се случи и овој момент. Дали сега постои некаков план да се продолжи со оваа активност , дали се бара решение ова да се продолжи да се реализира на некој друг начин.
Градоначалникот  Дејан Митески одговори дека размислуваат и бараат начин како да го продолжат проектот во зависност од условите кои ќе се создадат и времето кое што не зависи од нив. Градоначалникот напомена дека штом се создадат услови ќе бара начин како да го продолжи.
ГЛАСАА: ЗА – 16 советници         ПРОТИВ –нема ВОЗДРЖАНИ- 1 советник
Се констатира дека точката е усвоена

9-та точка-Предлог-заклучок  за усвојување на Годишен извештај за работа на ЈУДГ „Буба Мара“ на Општина Аеродром за 2023/2024 година.
ГЛАСАА: ЗА – 15советници      ПРОТИВ – нема    ВОЗДРЖАНИ- 1 советник
   Се констатира дека точката е усвоена.

10-та  точка-Предлог-заклучок за усвојување на Годишен план за работа на ЈДГОА „Срничка“ за 2023/2024 година.
ГЛАСАА: ЗА – 15 советници         ПРОТИВ – нема ВОЗДРЖАНИ- нема
Се констатира дека точкатае усвоена.

11-таточка  -Предлог-заклучок за усвојување на Годишната програма за работа на ЈУДГ „Буба Мара“ на Општина Аеродром за 2024/2025 година.
ГЛАСАА: ЗА –15советници     ПРОТИВ –нема ВОЗДРЖАНИ- нема
Се констатира дека точката е усвоена

12-та точка-Предлог-заклучок за усвојување на Годишната програма за работа на ГДГОА „ Срничка“за 2024/2025 година.
ГЛАСАА: ЗА –16советници     ПРОТИВ –немаВОЗДРЖАНИ- нема
Се констатира дека точката е усвоена

13-та точка-Предлог-одлука за давање на согласност на Годишен план за вработување на ЈУДГ „Буба Мара“ за 2025 година.
ГЛАСАА: ЗА –15советници     ПРОТИВ –нема ВОЗДРЖАНИ- 1 советник
Се констатира дека Одлуката е усвоена

14-та точка-Предлог-одлука за давањена согласност на Годишен план за вработување на ЈДГОА „Срничка“ за 2025 година.
ГЛАСАА: ЗА –16советници     ПРОТИВ –нема ВОЗДРЖАНИ- 1 советник
Се констатира дека точката е усвоена

15-та точка-Предлог-одлука за давање на согласност за запишување на поголем број на деца во воспитните групи на ЈУДГ „Буба Мара“
Советникот Милутин Ристески се јави за збори во однос на оваа и на наредната точка како Советничка група на СДСМ напомена дека ќе ги поддржат овие две точки од причина што притисокот за запишување на нови деца во градинките е голем поради ограничениот капацитет на постојните градинки, но ова не го менува фактот дека се доцни со изградба на ветените 4 градинки во Аеродром.Советникот упати апел да не се влезе во другата крајност примајќи премногу деца во градинките да се намали квалитетот на згрижување на веќе примените деца во градинките.Советникот напомена дека Општината можеби треба да размисли и за зголемување на бројот на вработени воспитувачи што ќе се грижат а овие деца, како и а бројот на креветчиња, бидејќи тигнувале информации дека некаде спијат и по две деца на еден кревет.
Советникот Дејан Ристовки се јави за збори напомена дека веќе 20 години има константен притисок врз градинките поради зголемениот број на деца. Советникот напомена дека они ќе ја поддржат оваа и наредната точка, меѓутоа напомена дека има план на вработување на садомијачи, хигиеничари, технички персонал кој секако ќе има потреба да биде таму доколку има зголемен број на деца. Советникот кажа дека во законот на деца има точно рецизирано колку треба да биде групата од старосната возраст и ако не се задржи тој соодност ќе се намали квалитетот на воспитување. Советникот постави прашање дали Општината аооди преку Министерството за образование има побарано вработувања на нов кадар на воспитувачи
Градоначалникот Дејан Митески напомена дека има две детски градинки во Општина Аеродром а тоа се Буба Мара и Срничка кои како правни субјекти кои што имаат повеќе кланови. Градоначалникот напомена дека Срничка во измиативе години имала добиено единстевно согласност за вработување во новата градинка што беше пуштена 12 ии 13 за цела градинка, а Буба Мара има добиено 0 согласности во изминативе години. Градоначалникот напомена дека барања можеби има 50 до 100 и напомена дека се во приговори со Министерството за туд и со Миистерството за финансии и очекува дека за скоро би добиле согласност за вработување на дополнителен стручен кадар на воспитувачи и негуватели. 
ГЛАСАА: ЗА –25 советници     ПРОТИВ –ВОЗДРЖАНИ- нема
Се констатира дека Одлукатае усвоена

16-та точка-Предлог-одлука за давање на согласност за запишување на поголем број на деца во воспитните групи на ЈДГОА „Срничка“
ГЛАСАА: ЗА –25советници     ПРОТИВ –нема ВОЗДРЖАНИ- нема
Се констатира дека Одлуката е усвоена

17-та точка-Предлог-одлука за донесување на Детален урбанистички план за градска четврт И 09- Нова Железничка Станица, Општина Центар и Општина Аеродром, Скопје (плански период 2017-2022)
Претставник од Општинската администрација даде образложение по однос на точката
Советникот Милутин Ристески се јави за збори напомена дека од она што го објаснил претставникот од Општинската администрација не гледа ништо спорно во овој дуп, меѓутоа од принципиелни причини поради што материјалот е доставен денес СДСМ нема да гласа по однос на овој дуп.
Советникот Дејан Ристовски се јави за збори напомена дека поради тоа што не се доставени материјалите на време, нема да гласаат по однос на точката.
Советникот Васе Канзуров се јави за зборнапомена дека претставникот од Општинската администрација спомнал дека 2 години бил предметот заглавен во Министерство за транспорт, каде што тој период му се поклопува со Локалните избори каде победи ВМРО-ДПМНЕ и барањето дека е добар проект требало преддве години да реагираат во централата кога они го воделе Министерството за да досега беше реализиран тој дуп кој има голем притисок да се донесе и да се реализира.
Советникот Милутин Ристевски се јави за реплика на Советникот Васе Канзуров и наомена дека ако добро го слушнал претставникот на Општинската администрација напоменал дека овој дуп веќе еднаш од Општина Аеродром бил пуштен како предлог, па имало проблем во Општина Центар па бил враќан на корекции. Советникот напомена дека очигледно имало работа по овој дуп и исто така напомена дека доколку би бил доставен навреме дупот ќе имале квалитетна дискусија.
Советикот Дејан Ристовски се јави за збор и напомена дека од овие излагања јавноста може да констатира дека поради ваквото работење на двете владеачки партии што ја водат Државата наназад 30 години не може дуп да се донесе на време.
ГЛАСАА: ЗА –15советници     ПРОТИВ –1 советник ВОЗДРЖАНИ- нема
Се констатира дека Одлуката е усвоена

18-та точка-Предлог-одлука за донесување на Детален урбанистички план за гадска четврт И12 блок 12.03, Општина Аеродром, Скопје.
Советникот Дејан Ристовски се јави за збори праша колку згради ќе бидат по 12 ката
Советникот Горан Костовски се јави за збори праша зошто дупов нема една градинка планирано
Претставник од Општинската администрација напомена дека има планирано една градинка
Советникот Васе Канзуров се јави за збори побара дополнително објаснување по однос на дупов на барање на жителите кај парцела КП 1861, дали се уважени забележките на станарите на куќите затоа што на дел од нив ново проектираната улица им зафаќа поголем простор отколку што они сметаат.
Претставник од Општинската администрација даде одговор по потавеното прашање
ГЛАСАА: ЗА –15советници     ПРОТИВ –2 советници ВОЗДРЖАНИ- нема
Се констатира дека Одлуката е усвоена

19-та точка-Советнички прашања
Советникот Милутин Ристески-сведоцисме на еден немил настан кој што се случи во основното училиште Ѓорѓија Пулевски, имено се работи за сомневање за масовнотруење со храна на учениците од 1во до 3то одделение при што покрај ученици има најверојатно затруен и персонал на наставници и друг персонал вработен во училиштето.Она што успеав да прочитам е дека надлежните институции на Централната власт превземаат одредени мерки за расчистување на случајот. Она што се наметнува како прашање што можеби е дел од кругот на надлежностите на Општина Аеродром е дека не е лошо да се одреагира превентивно и во најкусможен рок да се проверат доставувачите на храна во училиштата и превентивно да одреагираме да спречиме понатамошни вакви ситуации.
-На почетокот на годинава имаше  реакции од повеќе родители, од повеќе училишта каде што родителите некогаш сами се организираат, некогаш на суптилен предлог од страна на наставниот кадар се организираат за собирање на средства за хигиена, за тонери , хартија за печатење и сл. Согласно моите информации родителите се обратиле до Општината, меѓутоа сакам да потсетам дека овие трошоци кои што се наметнуваат на родителите до сега требаше да биде минато и тоа ГрадоначалникотТимчо Муцунски уште во првата година го сметаше како реализирано ветување, а сега испаѓа дека не е реализирано.
-До каде е со набавката за таблет на секое дете од 1во до 9то одделение.
-Во однос со ветувањето со поставувањето на смарт табли во секоја училница, ова прашање го поставивме и минатата година каде што добивме одговор колку училници се опремени со смарт табли. Смарт табли почнаа да се поставуваат во времето на Градоначалникот Марин, па продолжија нешто во мандатот на Градоначалникот Муцунски, но далеку е од тоа да секоја училница има табла како што е ветувањето на БМРО-ДПМНЕ. Би сакал да замолам за одговор на овие две ветувања од делот за условите на учење и одвивање на наставата од основното образование.

-в. д. Градоначалникот Дејан Митески одговори-Во однос на труењето со храна во ОУ Ѓорѓија Пулевски уште утрово бев во комуникација со директорот на училиштето веднаш по најавата за ваквата немила ситуација.Од страна на училиштето беа повикани агенцијата за храна и ветеринарство, санитарен инспекторат и институтот за јавно здравје каде што сите иснтитуции земаа брисеви и од храната и од околината, односно кујната каде што децата имаат оброк во рамки на училиштето. Согласно информациите кои штоги имам е дека за два до три денаќе имаме резултати и ќе знаеме која е причината за ваквата состојба.Уште утрово кујната беше затворена и не беше дозволено користење на истата, истата ќе биде затворена најверојатно до Понеделник, а викендов ќе се прави комплетна дезинфекција на кујната, одново молерисување за да ја спречиме можноста за појава на несакани последици поради нечистотија.Би ги почекал резултатите од надлежните институции за да можеме да имаме соодветна реакција и доколку е од причина од храна најостроќе барам да биде санкциониран добавувачот на храна од причина што ова не е ситуација каде  што некој може да си дозволи со неисправна храна да ги храни дечињата.
Во однос на таблети за секое дете и претходно беше образложено зошто баш 4то одделение добиваат таблет на почетокот на учебната година и оваа година добија 4то одделение таблети.Убаво би било да можеме на сите да им доделиме таблети, но немаме толку средства.
Во однос на смарт табли во секоја училница е проект којшто во континуитет се спроведува и се надоградува секоја година, секое лето се монтираат нови смарт табли во училниците, а во однос на точните бројки ќе дадат образование поточна бројка.
Во однос на реакциите од родители за набавка на средства би замолил да искомуницираме за кои училиштастанувазбор за да видиме за каков тип, кое е барањетоизошто се бара.

Советникот Горан Костовски-Сакам за се осврнам за случајт со труењето на дечињата во училиштето Ѓорѓија Пулевски, ме интересира дали ќе се продолжи соработката со овој економски оператор или ќе се бира нов, колку ќе трае процедурата да се одбере нов, штознач иако биде така уште неколку месеци ќе немаат храна децата.Исто така родителите се жалеа дека квалитетот на храната на овој економски оператор е далеку влошен во споредба со минатата година, а цената е зголеена за 12% од минатата година. Прашањето е колку ќе трае процедурата ако се менува економскиот оператор , дали ќе бидат обештетени децата и родителите

-в. д. Градоначалникот Дејан Митески одговори-Во однос на ангажирање на економски оператор тоа е ангажирање на нешто што одлучува училиштето, критериумите ги дефинира советот на родители и училиштето спроведува јавна набавка за избор на економски оператор кој што ќе ги снабдува дечињата со храна. Доколку се утврди одговорност на економсиот оператор ,односно е покажано дека станувазбор за труење на храна, ќе барам во најкраток рок да се раскине договорот со тој економски оператор.

Советничката Вангелина Мојановска-До каде е постапката околу изградената терасат.едоградбата или балконот кој што беше изграден на зграда број 118 на булевар Јане Сандански и таму долг период се водеше постапка. Сакам сега да знам до каде е тоа, дали дојдовме до некакво решение, дали дојдовме до крајот или сеуште постапката е во мирување.
-Знаеме дека има доста постари згради во Општината кои што се повеќе од 50 години изградени, а во последно време се случуваат повеќе природни  непогоди и често знаат да направат штети.Сакам да прашам дали Градоначалникот и Општината размислуваат да им помогнат на овие граѓани, жители кои што живеат во постарите згради кои што не се многу, првично да поченеме од оние кои што се 50 години и повеќе од 50 години. Да се дадат субвенции од Општината да се поправат фасадите, бидејќи преку фасадите добиваат огромни штети од временските непогоди.Знам дека е тешко време, граѓаните не можат секогаш од својт џеб сами да издвојат, па колку Општината овде може да им се најде и тие средства да се планираат во буџетот од наредната година.
-Во Општината улиците се групирани по реони, имаме ние повеќе реони и тие реони се користат за запишување на ученици во 1во одделение и најчесто се користат и за градинките.Овие реони посебно реагираат граѓаните дека најголем проблем се јавува кај жителите кои што се во Населбата Лисиче и тие нерамноправно нивните улици припаѓаатт.децата одат во училиштата кои што имаат подолга траса за патување отколку поблиското училиште кое припаѓа.Сакам да прашам тоа посебно е случај со Гоце Делчев и Димитар Македонски од Населбата Лисиче каде што добар дел од улиците многу поблиску им е училиштето Лазо Ангеловски, а тие припаѓаат на Гоце Делчев или Димитар Македонски. Сакам да прашам дали секторот за образование размислува да ги разгледа овие поделби на улиците по реони и да направи некои корекции каде што ќе бидат задоволени граѓаните. Не знам како се новите улици со реоните, новите кои што се накај Кисела Вода каде што реонски им е далеку било кое училиште и таму треба да има ново училиште, меѓутоадодека се изградисепак треба да се провери каде најблиску можат да се запишат и од тие причини сметам дека треба да се направи нова реорнизација на улиците во ОпштинаАеродром.

-в. д. Градоначалникот Дејан Митески одговори-Терасата е остранета присилно со инспекција, во однос на тоа дали размислуваме за помош на зградите кои што имаат штети, да размислуваме. Во однос на реонизацијата за училиштата во Лисиче ја утврдувамение како Совет, меѓутоа тие дечиња од улици кои што учат во Димитар Македонски и Гоце Делчев учат таму од кога постојат  населбите и тоа се жителите од улица Тодор Чангов, Богомилски Поход, Населба Лисиче во Димитар Македонски, а жителите од Ѓорѓи Капчев, Горно Лисиче, Лисец, Божин Николов и останатите во Горно Лисиче и тоа е реонизацијата која што постои.Реонизацијата освен со близината правена е и од аспект на искористување на капацитетите на училиштата и ако донесеме уште 300 дечиња во Лазо Ангеловскиќе го затвориме Димитар Македонски и другите ќе нема каде да учат.

Советничката Благица Сековска-На претходниот Совет поставив прашање позади ула Б во Џевахир каде што се рачистувашто се планира да се гради и добив одговоркадешто ми бешекажано дека од едната страна се планира да имазгради позади кула Б, а позади каде што во моментов е касарната се планираат некаквијавни објекти од типот на градинки, училишта што е супер, но она што мене ме интересира и што го поставуваат како прашање жителите на Џевахир знаеме дека тоа се огромни кули населени со млади луѓе, деца,а во околината нема инветар за деца од типот детски игралишта, клупи и сл. Ме интересира во тој поглед што се планира.
-Децата кои што живеат во Џевахир одат во школо во Александар Македонски и треба да го преминуваат булеварот , дали се планира некаков пешачки премин да се направи со некоја посебна сигнализација, бидејќи семафорот е далеку, а дечињата претрчуваат преку улица да скратат и може да биде опасно.
-На минатиот Совет поставив прашање кое што не ми е одговорено дали се планира да се обнови коловозната сигнализација, односно зебрите околу училиштето Блаже Конески кои што се избледени.
-Новата улица која што се направи кај Военбазен, откај Кам каде што се сечат, тука е незгодна сигнализацијата и е многу незгодно за возење. Дали се планира да се постави семафор или кружен тек на некаков начин да се реши.
-Што се однесува на труењето со храна на дечињата во школото, јас уште минатата година поставив прашање што Општината планира да превземе од здраствена исправност и безбедност на храната во училиштата и градинките, ми беше одговорено дека органолептички куварот гледал дали храната е добра. Еве сега еден довчерашен наш колега е директор на АХВ и сметам дека е одлична прилика со ситуацијава која што се случи да се воспостави соработка во која што би се вршело повремено мистрирање по случаен избор да тие проверки на здраствената исправност и безбедност не само на храната, туку и на површините каде што се готви таа храна.
-Во однос на фасадите ако добро се сеќавам на овој буџет сега имаше поднесено иницијатива која што сите ја прифативме за субвенционирање на фасади која што сеуште не е реализирана, па би сакала да знам зошто и дали се планира истата да се спроведе.

-в. д. Градоначалникот Дејан Митески одговори-на две прашаа не можам да дадам одговор , а тоа е за премин на булевар Србија и за сообраќајното решение на булевар Васко Карангелевски поради што се булевари и се под надлежност на Град Скопје.Доставивме како Општина барање за изготвување нови сообраќајни решениеја кои што ќе ја зголемат безбедноста на дечињата. Во однос на проверките за храна санитарна инспекција прави редовни проверки и зема брисеви, добавувачите на храна се должни да чуваат храна 3 дена уназад во секое училиште и во секоја градинка се држат примероци од храна која што им се дава на дечињата во услови пропишани согласно закон.Во однос на зебрите околу Блаже Конески не е ситуацијата само со Блаже Конески, туку е со повеќе училишта каде што ќе бидат пребележани пешачките премини оние кои што се во надлежност на Општина Аеродром.Во однос на игралиштата кај Џевахир за жал целокупното земјиште околу Џевахир е на Министерството за одбрана како дел од поранешната касарна. Утрово имав комуникација баш на оваа тема со Министерот за одбрана, бидејќи има едни руини кои што сеуште се водат на Министрството за одбрана кои што не ги користи никој веднаш до Црквичката да ни ги доделат на нас како Општина за да можеме да реаизираме нешто на тоа место. Има расположение од Џевахир да инвестираат во некои детски парк кои што ќе го користат жителите, планираме и разговараме.

Советникот Даниел Самараџиски-Дали навистина комисијата за меѓународна соработка во изминатите 3 години има остварено 0 состаноци и колку Општински делегации извршиле посета во странство и колку странски делегации ја посетиле нашата Општина. Ова го правам што како најголема Општина во Скопје и Општина со најголем број жители во урбана средина во Државата ние треба да бидеме предводник на сите соработки на меѓународен план од областа на бизнисот, спортот и културата.

Советничката Сања Несторовска Лазарова-Колку асистенти за деца со посебни потреби се вработениго Школите и градинките.

Советникот Дејан Ристовски-Со оглед на тоа дека не ми е одговорено на прашањето од пред две седници јас денес нема да поставувам прашање а, прашањата ќе ги поставувам преку информации од јавен карактер, бидејќи таму одговарате и би ја замолил техничката служба да го закачи видеото како што треба од оваа седница, бидејќи за минатата седница кога се носеше шверцерски дупот не беше закачена.

Дневниот ред беше исцрпен.
Со тоа  заврши 47-та седница на Советот на Општина Аеродром.

